
Benetan. Prentsa-oharra

Zuhurtasunean, dibertsifikazioan eta egiturazko sendotasunean oinarritutako eredu bati
balioa ematen dio, zeinak bankuak bere hazkunde-estrategian duen posizioa indartzen
baitu

Fitch-ek Kutxabanken kreditu-kalifikazioa hobetu du

¢ Bere finantza-sendotasuna aktiboen kalitatearekin, emaitzen egonkortasunarekin eta
Europako finantza-sektorean kapital-posizio nabarmenarekin konbinatzen duela
aitortu du

o Kutxabankek 'A' mailan mantentzen du gordailuen eta senior zorraren ratinga (zor
arrunta) hiru agentzien aldetik: Fitch Ratings, Moody's eta DBRS

2026ko urtarrilaren 16a. Fitch Ratingsek hobetu egin du Kutxabanken epe luzeko kreditu-
arriskuaren kalifikazioa (IDR) 'A-'ra 'BBB+'etik, baita bideragarritasun-kalifikazioa (VR) ere 'a-ra
'bbb+'etik. IDRaren (rating intrintsekoa) ikuspegia egonkorra da epe luzerako. Kalifikazio-
agentziak honako hauek ere hobetu ditu: lehentasunezkoa ez den senior zorraren ratinga 'A'raino
'A-'etik; gordailu eta senior zorrarena 'A'ra 'A-'etik; eta epe laburreko gordailuena 'F1'era 'F2'tik.

Fitchek Kutxabanken kalifikazioa hobetu du egiturazko finantza-sendotasunen, arrisku-profil oso
sendoaren eta, erronkazko egoeretan ere, emaitza egonkorrak sortzeko gaitasun frogatuaren
konbinazioan oinarrituta.

Finantza-sendotasuna aktiboen kalitatearekin, emaitzen egonkortasunarekin eta Europako
finantza-sektorean kapital-posizio nabarmenarekin konbinatzen duela onartu du agentziak. Era
berean, zuhurtasunean, dibertsifikazioan eta egiturazko sendotasunean oinarritutako eredu bati
balioa eman dio, eta ingurune operatibo onuragarrian bankuak hazteko estrategian duen posizioa
indartzen du horrek.

Errentagarritasun iraunkorra, aktiboen kalitatea eta kapitalizazio handia
Fitch-ek nabarmendu dituen indargune edo sendotasun nagusien artean, honako hauek daude:

o Errentagarritasun iraunkorra. Fitchek adierazi du Kutxabanken errentagarritasuna egiturari
dagokionez indartsu mantentzen dela, interes-marjina erresistenteetan, zerbitzuengatiko diru-
sarreren hazkundean eta arriskuaren kudeaketa =zuhurrean oinarrituta. Agentziak
nabarmendu du, halaber, bankua interes-tasen jaitsieraren aurrean berarekin konpara
daitezkeenak baino erresilienteagoa dela bere dibertsifikazioagatik, eta horrela ez dela hain
ahula ziklo ekonomikoaren aldaketen aurrean;

e Arrisku-profil solidoa eta aktiboen kalitatea: Kutxabankek sektorearen batez bestekoa
baino aktibo-kalitate sendoagoa du irmoki, bere negozioa arrisku txikiko egoitza-hipoteken
maileguetan ardaztuta dagoelako eta arriskua zuhurtziaz kontrolatzen ibilbide luzea duelako.
Bankuak, gainera, kreditu bidezkoak ez diren hornidura handiak ditu, ustekabeko galeren
aurrean Kkoltxoi gisa jokatzen dutenak;

o Kapitalizazio handia eta metrikak erregulazio-betekizunen eta Europako batez bestekoaren
gainetik.

Ratingen hobekuntzarekin, Kutxabankek gordailuen eta senior zorraren (zor arrunta) ratinga 'A’
mailan mantentzen du hiru agentzien aldetik: Fitch Ratings, Moody's eta DBRS.



